
à ce propos l’Empereur Galba, de ce qu’ayant condamné à
eſtre pendu vn meſchant Tuteur, qui auoit empoiſonné vn
Pupil dont il deuoit heriter ; comme il ſceut que pour s’exempter
d’vne mort ſi honteuſe, il ſe diſoit eſtre Citoyen Romain,
il luy fit dreſſer vn gibet blanchy exprés, & plus haut que l’ordinaire,
afin qu’on le peuſt voir de plus loing.

Elle eſt veſtuë de rouge, pource que dans la ſaincte Eſcriture
cette couleur eſt vn ſymbole d’Amour & de Charité, qualitez
extremement neceſſaires à ceux qui ont charge des mineurs.
L’on en peut dire autant de la Vigilance, qui eſt icy
denotée par le Coq, ſans laquelle il eſt difficile que le Tuteur
ſe puiſſe deſuelopper de l’embarras des affaires, & les mettre
au poinct où il les deſire.

Le ſoin qu’elle prend de couurir l’Enfant qui eſt à ſes pieds,
eſt une marque de ſon bon naturel enuers luy ; Ce que repreſente
encore le petit Lezard qui eſt au deſſus, comme ayant
cela de propre, à ce que l’on tient, de veiller à la conſeruation
de l’homme quand il dort à la campagne.

I’adiouſteray icy, Que les curieux de Medailles en peuuent
auoir remarqué quelques-vnes ſur la matiere dont nous parlons ;
Comme celle que Veſpaſian fit battre en ſon troiſieſme
Conſulat, auecque ce mot, Tvtela Avgvta, & ces deux
autres de Nerua, qui ont pour reuers deux petis Enfans, auecque
cette inſcription, Tvtela Italiæ.

